ПРЕСС-РЕЛИЗ
Замонавий дунёда жиноятчиликка қарши курашнинг самарадорлиги масаласи айниқса долзарбдир, чунки терроризм ва бошқа оғир жиноятлар кўпайиб бораётганлиги сабабли унга қарши халқаро миқёсда кўрилаётган чора-тадбирлар етарли эмас.
Ўзбекистонда давлат томонидан олиб борилаётган мутаносиб ижтимоий сиёсат ва жиноятчиликнинг хавфли шакллари, хусусан, уюшган жиноятчиликка чек қўйиш бўйича амалга оширилаётган қатъий чора-тадбирлар туфайли уларнинг статистик кўрсаткичлари сезиларли даражада камаймоқда.
Шу билан бирга, оилада, айниқса, ёшлар ўртасида зўравонлик, коррупция, жиноий ҳаракатлар нисбатан юқорилигича қолмоқда.
Бундай шароитда суд-тиббий экспертиза хизмати фаолиятининг аҳамияти сезиларли даражада ошади.
[bookmark: _GoBack]Бугун “Суд-тиббий экспертиза ва криминалистиканинг долзарб муаммолари” мавзусидаги халқаро илмий конференсияда хориждаги етакчи эксперт муассасаларининг суд-тиббиёт экспертлари, Марказ ва унинг ҳудудий филиаллари мутахассислари иштирок этмоқда. 
Анжуман суд-тиббий хизматини ташкил этиш, жасадларни, тирик шахсларни суд-тиббий экспертизаси ва лаборатория тадқиқотларини муҳокама қилишга бағишланган. Ўлим муддатини аниқлаш, тиббиёт ходимларининг касбий ҳуқуқбузарликлари, суд травматологияси, шунингдек таълим муассасаларида ўқув жараёнини ташкил этиш билан боғлиқ масалалар акс эттирилган. Анжуманда хориждаги ва мамлакатимиз олимлари ва суд-тиббиёт экспертлари томонидан суд-травматология, тиббий криминалистика, токсикология муаммолари, тиббиёт ходимлари томонидан содир этилган ҳуқуқбузарлик ҳолатларида ўтказиладиган экспертиза масалалари юзасидан маърузалар тингланади. Шунингдек, тўсатдан ўлим ҳолатларида суд-тиббий экспертиза ўтказиш масалалари ҳам муҳокама қилинади. 
Конференция якунида барча иштирокчилар томонидан суд-тиббий экспертизасининг замонавий усулларини янада такомиллаштириш ва эксперт амалиётига жорий этиш бўйича қарор қабул қилинади.
